Gwerthuso Ymchwil Cyfrifol

Mae Met Caerdydd yn brifysgol fodern flaenllaw gyda chynnig unigryw ar draws ystod eang o ddisgyblaethau creadigol, chwaraeon, iechyd, addysg, technoleg, gwyddorau cymdeithasol a bywyd, a busnes. Rydym wedi ymrwymo i wneud y byd yn lle gwell trwy addysgu a dysgu, ymchwil ac arloesi, a gweithio gyda chymunedau'n lleol ac yn rhyngwladol.

AI-generated content may be incorrect.]Rydym yn cymeradwyo'r Datganiad San Francisco ar Asesu Ymchwil (DORA), menter fyd-eang sy'n ymroddedig i wella arferion asesu ymchwil, a lofnodwyd gennym ym mis Ebrill 2022. Credwn y dylid asesu ansawdd ac effaith ymchwil ysgolheigaidd ar ei rinweddau ei hun yn hytrach na thrwy gymhwyso metrigau fel ffactorau effaith, graddfeydd cyfnodolion a chyfraddau dyfynnu. Byddwn yn parhau i weithio ar draws disgyblaethau, adrannau a phartneriaethau i sicrhau bod ein polisïau a'n harferion yn adlewyrchu ysbryd ac argymhellion DORA, gan feithrin diwylliant ymchwil teg a chefnogol i bawb.

Yn unol ag egwyddorion DORA, mae Met Caerdydd yn:
· Asesu ymchwil ar ei rinweddau ei hun, waeth beth fo'r lleoliad cyhoeddi, ac yn ystyried gwreiddioldeb, trylwyredd methodolegol, a chyfraniad at wybodaeth, polisi, ymarfer a chymdeithas ehangach.
· Cydnabod gwerth amrywiaeth o allbynnau a chyfraniadau ymchwil gan gynnwys erthyglau, llyfrau, ymchwil sy'n seiliedig ar ymarfer, setiau data, meddalwedd, gwaith creadigol, patentau, cyfraniadau polisi ac ymgysylltu â diwydiant a'r Trydydd Sector.
· Cydnabod ac yn gwerthfawrogi gwahanol fathau o effaith gan gynnwys manteision economaidd, dinesig, diwylliannol, iechyd ac amgylcheddol i'n partneriaid a'n buddiolwyr ehangach.
· Cefnogi metrigau cyfrifol, gan ddefnyddio dangosyddion meintiol yn briodol ac mewn cyd-destun, a byth yn lle adolygiad gan gymheiriaid arbenigol.
· Hyrwyddo a chefnogi cydraddoldeb, cynhwysiant ac amrywiaeth mewn prosesau asesu ymchwil.
· Yn annog arferion ymchwil agored, tryloywder ac uniondeb ymchwil ar draws pob disgyblaeth.

Rydym yn cefnogi'r Concordat i Gefnogi Datblygiad Gyrfa Ymchwilwyr a thrwy gynllun gwaith manwl rydym yn ymdrechu i weithredu mesurau sy'n sicrhau recriwtio agored, tryloyw ac yn seiliedig ar deilyngdod ac i ddenu ymchwilwyr rhagorol gan ddefnyddio arferion dethol a phenodi teg a chynhwysol.

Mae gweithredu DORA gan Met Caerdydd yn cael ei weinyddu gan Wasanaethau Ymchwil, Arloesi a Menter. Gellir cyfeirio cwestiynau at Bennaeth Ymchwil y Brifysgol, yr Athro Rich Neil: rneil@cardiffmet.ac.uk.

